
Shri Somasundara Stutih

શ્રીસોમસુન્દરસ્તુતિઃ

ઇન્દ્રઃ -
એકં બ્રહ્માદ્વિતીયઞ્ચ પરિપૂર્ણં પરાપરમ્ ।
ઇતિ યો ગીયતે વેદૈસ્તં વન્દે સોમસુન્દરમ્॥ ૧॥
જ્ઞાતૃજ્ઞાનજ્ઞેયરૂપં વિશ્વં વ્યાપ્યં વ્યવસ્થિતમ્ ।
સ્વયં સર્વૈરદૃશ્યો યસ્તં વન્દે સોમસુન્દરમ્॥ ૨॥
અશ્વમેધાદિયજ્ઞૈશ્ચ યસ્સમારાધ્યતે દ્વિજૈઃ ।
દદાતિ ચ ફલં તેષાં તં વન્દે સોમસુન્દરમ્॥ ૩॥
યં વિદિત્વા બુધાસ્સર્વે કર્મબન્ધવિવર્જિતાઃ   ।
લભન્તે પરમાં મુક્તિં  તં વન્દે સોમસુન્દરમ્॥ ૪॥
દેવદેવં યમારાધ્ય મૃકણ્ડુતનયો મુનિઃ ।
નિત્યત્વમગમત્સદ્યસ્તં વન્દે સોમસુન્દરમ્॥ ૫॥
નિજનેત્રામ્બુજકૃતં પૂજયા પરિતોષ્ય યમ્ ।
શ્રીપતિર્લભતે ચક્રં તં વન્દે સોમસુન્દરમ્॥ ૬॥
યેન સૃષ્ટં જગત્સર્વં રક્ષિતં સંહૃતં ક્રમાત્ ।
સત્યં વિજ્ઞાનમાનન્દં તં વન્દે સોમસુન્દરમ્॥ ૭॥
યસ્મૈ વેદાશ્ચ ચત્વારો નમસ્યન્ત વપુર્ધરાઃ ।
ઈશાનં સર્વવિદ્યાનાં તં વન્દે સોમસુન્દરમ્॥ ૮॥
યસ્માત્પરઞ્ચાપરઞ્ચ કિઞ્ચિદ્વસ્તુ ન વિદ્યતે ।
ઈશ્વરં સર્વભૂતાનાં તં વન્દે સોમસુન્દરમ્॥ ૯॥
યસ્ય પ્રણામમાત્રેણ સન્તિ સર્વાશ્ચ સમ્પદઃ ।
સર્વસિદ્ધિપ્રદં શમ્ભું તં વન્દે સોમસુન્દરમ્॥ ૧૦॥
યસ્ય દર્શનમાત્રેણ બ્રહ્મહત્યાદિપાતકમ્ ।

અવશ્યં નશ્યતિ ક્ષિપ્રં તં વન્દે સોમસુન્દરમ્॥ ૧૧॥
ઉત્તમાઙ્ગં  ચ ચરણં બ્રહ્મણા વિષ્ણુનાપિ ચ ।
ન દૃશ્યતે યસ્ય યત્નાત્ તં વન્દે સોમસુન્દરમ્॥ ૧૨॥
ત્વયા નીપારણ્યનાથ ત્વદન્યાન્

સમાનાહુર્દૈવતાન્  પાપિનસ્તે ।
તદા શમ્ભો ત્વત્સમં દૈવતં સ્યાદ્

યદા યોગો વાજિનો રાસભસ્ય॥ ૧૩॥
અણોરણુસ્ત્વં મહતો મહાંસ્ત્વં

સર્વાત્મભાવાત્પરિપૂર્ણ એકઃ ।
ત્વયૈવ શમ્ભો મહિમા ત્વદીયો

વિજ્ઞાયતે વક્તુમિમં ક્ષમઃ કઃ॥ ૧૪॥
ઇતિ શ્રીસ્કાન્દે મહાપુરાણે અગસ્ત્યસંહિતાયાં
શ્રીહાલાસ્યમાહાત્મ્યે પઞ્ચમાધ્યાયાન્તર્ગતા
શ્રીસોમસુન્દરસ્તુતિઃ સમાપ્તા ।
Also known as

શ્રીસોમસુન્દરેશ્વરસ્તોત્રં
શ્રીસોમસુન્દરેશ્વરસ્તુતિદશકમ્
શ્રીસોમસુન્દરેશ્વરસ્તુતિદ્વાદશકમ્
ઇન્દ્રકૃતં શ્રીસોમસુન્દરાષ્ટકમ્
(mistakenly called as aShTakam)

